
Makilavi Ki Iniliskinan

Haiza mita tatinitini bunun anak’anak tu iniliskinan, nitu mamaszang.
Maagq a iniliskinan una maisnahaan anak’anak is’aang minsuma, uka duma
bunun maqtu tisdangaz mita miliskin; Haiza bunun miliskin tu
namintaisang, a nii suu iniliskinan maszang istaa. Haiza bunun miliskin tu
na minkanguhu, a nii suu iniliskinan maupa ta miliskin. Haiza bunun
miliskin tu na minsinsi, a nii aas asa’ minsinsi.

Qabasang tamatina ma’insun uvavaz’az tu asa tu minuni sinsi, min’uni
kumu’iing. Na malhaizain a kuzkuzaun, na niin maszang intaa tu miqdi ka

iniqumisan. Haiphaipin ti saduanin a, maaq a minkumu’iing siin minsinsi tu

bunun a nitu madia. Az’az amin kuzakuza ki duma vaivivaivi tu kuzkuzaun.

Maaq dau ka iniliskinan mita una, minvaivivaivi, vaivi ka itu uvaz’az
tu iniliskinan, talmainduuin a minvaivi amin a iniliskinan, madaingazin a,
mavaiviin amin a iniliskinan. Maagq a iniliskinan una maisnahaan imita
is’aang minsuma. Maqtu mapinmantuk imita saniduan, pintamasaz imita
taiklas siin gansiap. A tudiipin ata maqtu mapintas’a imita kaitamasazan
kuzakuza.Haiza dau ka tatini bunun saduu tu magalas a tamatina, tupa dau
istaa ka is’aang tu asa min’uni ising, na maqtuin min’uni haiza’an tu bunun,

naniin maszang tamatina tu miqdi ka iniqumisan. Masihal istaa is’aang

maupa ta miliskin, musqga tu nii istaa is’aang tu iniliskinan kapimaupaun
Istaa kuzakuza, musga aipa maszang matataisag.

Aupa maaq a taisag una maszang ganingu, nitu magtu damuun, nitu
maqtu sakun, musqa pistataqaz i is’aang mita. Maaq 1 kaupa is’aang
miliskin a mavai tutupa, asa tu min’uni anak’anak tu iniliskinan. Maaq 1
min’uniin imita tu iniliskinan a, naminhaizin a tamasaz pakuzakuza ki imita
hubung. Tanama miliskin tu; Maaq min’uni ising a, asa ka paisnavaan tu
tasban pitu gamisan, madia a ispasnava, nitu maqtu kamimisgang isngai ka
hubung, isvai ka tamasaz. Asa tu maisnakingaab sauhaan isbuan
malmamaupa ka 1s’aang.

Saduu ata laupakadau imita Bunun mainduduaz tu iniqgumisan, hinaiza
intaa masihal tu iniliskinan, maimatamasaz amin inaita is’aang miliskin tu
na mintamasaz a hubung makilansan i1 anak’anak tu iniliskinan kuzakuza.
Musqa tu kaupa 1s’aang a miliskin, maaq a hubunga minpanu, maaq a
tamasaza musvain, dunzavin amin a iniliskinan musqu.

I’it1 a madadingaz ma’insun tupa tu; Maaq 1 haiza masihal tu
iniliskinan maisnahaan is’aang a, pinsumaav! Pintamasazav! Kapimaupaav

kuzakuza!

